


Në bazë të nenit 27 paragrafit (8) të Ligjit për Tekste Shkollore për Arsimin Fillor dhe të Mesëm (“Gazeta Zyrtare e Republikës së Maqedonisë së Veriut” nr. 3/25), ministri i Arsimit dhe Shkencës përcaktoi
RREGULLORE 

për mënyrën e miratimit të fletores së punës për përdorim në shkolla
Neni 1
Me këtë rregullore përcaktohet mënyra e miratimit të  fletores së  punës për përdorim në shkolla.
Neni  2
Kërkesa për miratimin e fletores së punës për përdorim në shkolla parashtrohet  nga botuesi i fletores së punës pranë Shërbimit Pedagogjik.
Kërkesës nga paragrafi 1 i këtij neni, i bashkangjiten edhe  tre ekzemplarë të fletores së punës në formë të shtypur, prej të cilave një ekzemplarë  për Shërbimin Pedagogjik dhe dy ekzemplarë për Byronë për Zhvillimin e Arsimit (në tekstin e mëtejmë: Byroja), gjegjësisht Qendra për Zhvillimin e Arsimit Profesional dhe Trajnim (në tekstin e mëtejmë: Qendra).

 Në kërkesën nga paragrafi (1) i këtij neni shënohet lënda mësimore, klasa/viti për të cilin është dedikuar fletorja e punës  dhe autori(ët) e fletores së punës.
Neni 3
Çdo botues mund të parashtrojë  kërkesë për miratimin e një fletore  pune për një lëndë mësimore për çdo klasë/vit përkatës.
Neni 4

Kërkesën për miratimin e fletores së punës nga neni 2, paragrafi 1 i kësaj Rregullore, botuesi e parashtron deri te Shërbimi Pedagogjik më së voni deri në  muajin maj të vitit vijues  shkollor për vitin e ardhshëm shkollor.
Shërbimi Pedagogjik dy ekzemplarë të fletores  së punës i dorëzon deri te Byroja gjegjësisht Qendra, në afat prej tri ditëve nga data e pranimit të kërkesës nga neni 2, paragrafi 1 i kësaj rregullore.
Byroja në afat prej  shtatë ditëve nga data e pranimit të  fletores së punës, deri te Shërbimi Pedagogjik dorëzon mendim për përmbushjen e kritereve për vlerësimin e fletores së punës si dhe harmonizimin e  fletores së punës me programin mësimor.
Byroja përgatitë kritere  për vlerësimin  e fletores së punës.
Nëse Byroja, përkatësisht Qendra, dorëzon mendim pozitiv për harmonizimin e fletores së punës me programin mësimor, Shërbimi Pedagogjik sjell akltvendim me të cilin miratohet përdorimi i fletores së punës.
Nëse Byroja, përkatësisht Qendra, dorëzon mendim negativ për harmonizimin e fletores së punës me programin mësimor, Shërbimi Pedagogjik sjell aktvendim për mosmiratimin e fletores së punës.
Aktvendimin për përdorimin gjegjësisht mospërdorimin e fletores së punës  Shërbimi Pedagogjik e lëshon në afat prej 30 ditëve  nga dita e parashtrimit të kërkesës  nga neni 2 paragrafi 1 i kësaj rregullore.
Atvendimin  për përdorimin e fletores së punës është i vlefshëm deri në sjelljen e programit të ri mësimor  për lëndën mësimore përkatëse.
Neni  5
                Në kuadër të shkollës është e ndaluar rreptësisht shitja e drejtëpërdrejtë ose ndërmjetësimi gjatë shitjes dhe shpërndarjes së fletoreve të punës përmes shërbimeve të shkollës, mësimdhënësve ose stafit tjetër të  punonjësve.
 Neni   6

Kjo rregullore hyn në fuqi ditën e nesërme nga dita e sjelljes së saj.

